
669/7. Абу Ҳунайда Воил ибн Ҳужр розияллоҳу анҳудан ривоят қилинади:



Салама ибн Язид ал-Жаъфий Расулуллоҳ соллаллоҳу алайҳи васалламдан:
«Эй Аллоҳнинг набийси, агар бизнинг тепамизга ўз ҳақларини
биздан талаб қилиб, бизларнинг ҳаққимизни адо этмайдиган
амирлар келишса, нима қилмоғимизни буюрасиз?» деб
сўраганларида, у зот жавоб бермай, юзларини ўгирдирлар. Кейин
яна сўраганида, Расулуллоҳ соллаллоҳу алайҳи васаллам: «Шунда
ҳам сизлар уларнинг сўзларини эшитиб, итоат қилинглар. Чунки
улар ўз вазифаларига масъулдирлар. Сизлар ҳам ўз вазифангиз
(яъни итоат этиш)га масъулдирсиз», дедилар.

Имом Муслим ривоятлари.


